
I.  AZTARNATEGIAREN EZAUGARRI OROKORRAK  

 

1.1.- Aztarnategiaren kokapena, kartografia eta kokapen planoa 

 

 Asurtzu 4ko aztarnategia, Azpeitiako udalerrian kokatzen da, Izarraitz mendilerro 

karstikoan, Gipuzkoako ipar mendebaldean, eta Urola Kosta, Urola Erdia eta Debabarrena 

artean dago (1 eta 2 irudiak). Mendilerro honen tontor nagusia Erlo da (1026 m).  

 

Aztarnategiari Asurtzu izena Erlo magalean dagoen bailaratxoak ematen dio, gurutzetik 200 

bat metro sartaldera eta Erlo antenatik 300 bat metro hego aldera. Behe Kretazeoan eratutako 

sistema karstiko hau kareharriz osatua dago nagusiki baina itsas azpian sedimentatutako 

limoak ere azaltzen dira tartekatuak.  

 

 

Irudia  1.  Aztarnategiaren kokalekua Gipuzkoa mailan. 

Irudia  2. Aztarnategiaren kokalekua udalerri barruan. 

 

1.2.- Aurrekariak 

 

 Antxieta Arkeologi Taldea 2006 urtean hasi zen Izarraitz mendiguneko aire libreko 

okupazioak ikertzen, M.J. Iriartek zuzenduta. 2006tik 2008ra, Ikulluteko Gaiñe izeneko 

sektorea ikertu zen (Azkoitia). Orotara sei zundaketa egin ziren bertan, goi-mendiko 

okupazioei lotutako sekuentzia estratigrafiko zabala dokumentaturik. 2008an, ikerketa hauek 

Asurtzu izeneko sektorera zabaldu ziren (Azpeitia). Gipuzkoako Foru Aldundiaren baimenak 

eskuratuta, 2013tik aurrera hasi ziren 

indusketa-lanak; 2020ra bitarte, sei azpi-

sektoretan banatutako 14 zundaketa 

zabaldu dira (3 irudia), emaitza oso 

esanguratsuekin. 

 

 

 

Irudia 3. Zundaketak egin diren gunea. 

II.  ESKU-HARTZE  ARKEOLOGIKOA  

 

Duela zenbait urtetik hona, Antxieta taldea jarduera arkeologiko bat egiten ari da Izarraitz 

mendigune osoan, 1x1 metroko hainbat zundaketa arkeologiko eginez. 2021ean 

aztarnategiarekin lehen kontaktua izan ondoren, eta lehen kanpainetako datuak ikertzeko 

modu berrira egokitu ondoren, aurten aztarnategia eta bertako biztanleak sakonago 

ezagutzeko beharrezkoa den testuinguru-informazioa lortzeko beste modu bat planteatu da. 

 

2.1.- Kanpainaren helburuak eta esku-hartze arkeologikoko eremuak 

 

 2021eko lehenengo kanpainan egindako lan topografikoen ondoren, 2022. urterako 

jarduketa-eremuak ezarri ziren. Irudi honetan ikus daitekeen bezala (4 Irudia), bi eremu 

bereizi ditugu. Alde batetik, horiz agertzen diren bi zirkuluak eta, bestetik, zirkuluerdi laranja. 

Zirkuluek zundaketa egin daitezkeen eremuak adierazten dituzte, eta zirkuluerdi laranjak, 

ordea, indusketa zabala egingo den eremua adierazten du. Alde batetik, ipar-ekialdetik hego-

ekialderako orientazioa du, eta, bestetik, dolinaren ertzetara egokitzen da. Kasu honetan, 

lanerako gehieneko eremua markatuta ikus dezakegu, 196 m2-koa, induskatutako eremuan 

guztira txikiagoa izan bada ere. 

  

.  

 

 

 

 

 

 

 

 

 

 

Irudia  4. Asurtzu 4 aztarnategian landuko diren guneak. 

 

 



INDUSKETA ARKEOLOGIKOA 
ASURTZU (AZPEITIA, GIPUZKOA) 

 2022 EKINALDIA.  

 

8 
 

 2022ko ekinaldirako ezarritako helburu espezifikoak aise lortu dira, eta hipotesi 

berriak ere ireki dira, bildu ahal izan diren datu batzuei esker. 

 Aurreko irudian ikusi dugun bezala, bi lan-gune planteatu ziren. Alde batetik, 

aurreikusitako eremuan indusketa egingo litzatekeen eremua, eta, bestetik, zundaketak 

egiteko intereseko eremuak. Gune honen aukeraketaren zergatia, argia da, bere garaian 

Antxieta Taldeak zundaketa egin zuenean, errekuntza-egitura interesgarri bat identifikatu 

zuten, alde batetik, bertan establimendu bat zegoela adierazten zuena, baina, iskinean azaldu 

zenez, datazio erradiokarbonikotik haratago gutxi esaten zuena.  

 Horregatik, 2022ko indusketa ekinaldi honen helburu nagusia inguruko gunea 

zabaltzea zen errekuntza egituraren kotaraino iritsi arte (1,55 metroko sakoneran gutxi 

gorabehera). Horretarako, zirkuluerdia koadrotan banandu dugu (5. Irudia), eta honek 15,90 

metroko luzera du. Koadro bakoitzak 2x2 metrokoak dira. Koadro hauen helburua gida gisa 

erabiltzea da gainazaleko materialak jasotzerakoan eta lantaldea banatzerakoan, izan ere, 

materialak Estazio Total bidez koordenatu baitira.   

 

 

Irudia  5. Gune nagusia koadroak markatuta dituenean. 

 

 Bestalde, behin aztarnategian, zundaketak egiteko hautatu genituen bi tokietako bat 

interesgarriagoa iruditzen zitzaigula konturatu ginen, izan ere indusketa gune handiera 

gerturatzen dena, izan ere, sedimentazio prozesu handiagoa gertatzen dela ikusi genuen eta 


